
Johor Bahru – 7-8 Mei 2023 - Qaiwan International University (QIU) telah mengadakan lawatan rasmi ke UTMSPACE 
Johor Bahru bagi membincangkan tentang penambahbaikan proses pelaksanaan akademik Program Kerjasama 
Antarabangsa.

QIU telah diwakili oleh Prof. Dr. Harith Raad (Vice Chairman of 
the Board of Trustee) dan Prof. Madya Dr. Ahmed Abdullah (Vice 
President of Academic Affairs). Turut hadir adalah Pengurusan 
UTMSPACE dan juga wakil-wakil fakulti yang terlibat dengan 
penawaran program di QIU.

Dapatan daripada perbincangan tersebut akan dibentangkan 
di Mesyuarat bersama Timbalan Naib Canselor (Akademik dan 
Antarabangsa) dan Dekan Fakulti bagi mendapatkan persetujuan 
penambahbaikan pelaksanaan program akademik di QIU. Di 
sebelah petang pula, wakil QIU telah dibawa menghadiri Majlis 
Rumah Terbuka Naib Canselor UTM pada 8 Mei 2023.

Lawatan Rasmi Qaiwan 
International Universiti 
Ke UTMSPACE

Pejabat TNCAA, Bangunan Canselor UTM -  Mesyuarat bersama Timbalan Naib Cancelor (Akademik dan Antarabangsa) 
bersama perwakilan daripada Qaiwan International University (QIU) telah diadakan pada 8 Mei 2023. Ia adalah bagi 
mengusulkan beberapa perkara yang dicadangkan oleh QIU bagi meningkatkan bilangan pengambilan pelajar di 
universiti tersebut. 

Turut hadir adalah Timbalan Naib Canselor (Akademik dan Antarabangsa), Dekan Fakulti Komputeran, Timbalan 
Dekan (Akademik) Fakulti Pengurusan, Timbalan Dekan (Akademik) Fakulti Kejuruteraan Elektrik, Timbalan Dekan 
(Penglibatan Luar dan Global), Penyelaras Program dari Fakulti Komputeran, Fakulti Kejuruteraan Elektrik dan Sekolah 
Pembangunan Sumber Manusia dan Psikologi. Turut hadir dalam mesyuarat adalah Pengerusi SPACE UTM, Timbalan 
Pengerusi (Akademik) SPACE UTM, Pengurus Besar (Pusat Program Kerjasama) dan Eksekutif Kanan (Pusat Program 
Kerjasama Antarabangsa).

SPACE akan membawa kertas kerja yang dicadangkan ke mesyuarat Senat Universiti bagi tujuan kelulusan dan 
tindakan selanjutnya. 

Mesyuarat Bersama Timbalan Naib Canselor
(Akademik Dan Antarabangsa),

Dekan Fakulti Dan Qaiwan International University

Bengkel Pembangunan Micro-Credential Program Profesional 
UTMSPACE telah berlangsung pada 13–14 Jun 2023 di Bilik Seminar 1 
& 2, UTMSPACE Johor Bahru. Ts. Dr. Azizul Azri bin Mustaffa daripada 
UTM Cdex telah menjadi Fasilitator pada bengkel dua hari tersebut.

Pelaksanaan Micro-Credential mampu menyokong pembelajaran 
sepanjang hayat dan ia membolehkan seseorang individu mempelajari 
serta menguasai pengetahuan dan kemahiran serta kecekapan baharu 
secara fleksibel mengikut keperluan, minat dan situasi individu.

Objektif bengkel tersebut adalah:
•	 Menawarkan laluan alternatif kepada semua golongan untuk mempelajari pengetahuan dan kemahiran atau 
kecekapan yang spesifik berdasarkan keperluan, minat dan laluan bidang pengajian masing-masing.

•	 Membangunkan reka bentuk kursus Micro-Credential yang dapat memberikan pentauliahan terhadap 
pembelajaran yang dilaksanakan dalam tempoh yang lebih singkat, dengan kos yang minimum, terfokus pada 
kompenan pengetahuan, kemahiran/kompetensi yang mikro dan spesifik, mengikut minat atau keperluan mereka 
sendiri, dan tuntutan kerjaya atau industri.

•	 Membangunkan draf platform dan akses yang lebih luas serta terbuka kepada semua golongan untuk 
meningkatkan pengetahuan atau kemahiran/kompetensi tertentu pada peringkat pengajian tinggi yang mampu 
direalisasikan melalui platform digital.

•	 Mengaspirasikan sokongan kepada inisiatif kerajaan dalam memperkasa agenda pembelajaran sepanjang 
hayat negara. 

Peserta bengkel adalah terdiri daripada Pensyarah dari Fakulti Pengurusan UTM, UTMiLeaGue, dan staf UTMSPACE 
dari Pusat Pengajian Ijazah dan Asasi, Bahagian Aset dan Fasiliti, Bahagian Teknologi Digital, Bahagian Pengurusan 
Kualiti dan Risiko serta Pejabat Pembelajaran Sepanjang Hayat, UTMSPACE. 

Bengkel Pembangunan 
Micro-Credential Program 
Profesional UTMSPACE

Pusat Pendidikan Profesional Berterusan telah menjalankan 
Program Project Quantification and Estimating for AEC 
(Architecture, Engineering and Construction) pada 27-28 Mei 
2023 melalui platform Zoom sempena HRDC National Training 
Week 2023. Seramai 22 orang peserta telah menyertai program ini 
dengan bimbingan Prof. Madya Sr. Dr. Sarajul Fikri bin Mohamed, 
Bahagian Aset dan Fasiliti UTMSPACE.

Project Quantification 
and Estimating for AEC 
(Architecture, Engineering 
& Construction) HRDC 
NATIONAL TRAINING 
WEEK 2023

Kursus UTM PSC bagi Semester 2, Sesi 2022/2023 telah bermula pada 7 April 2023. Berikut adalah senarai kursus 
yang ditawarkan ini melalui website UTM PSC iaitu https://www3.utmspace.edu.my/utmpp/MainPage.aspx:

•	 Talent and Competency Management
•	 English Communication Skills for Graduating Student (ECS)
•	 Design Thinking for Entrepreneur
•	 Data Analytics for Organization
•	 Professional Ethics and Integrity
•	 Construction Measurement (Mechanical & Electrical)
•	 OSHE for Engineering Industry And Laboratory
•	 Quality Management for Built Environment and Engineering Professionals
•	 Safety and Health Officer Introductory Course

Aktiviti Promosi Program Pembelajaran Sepanjang Hayat 

Pada 22 Jun 2023, Pejabat Pembelajaran Sepanjang Hayat UTMSPACE bersama Bahagian Pemasaran dan 
Perhubungan Pelanggan telah mengadakan sesi bual bicara Sembang UTMSPACE secara dalam talian. Program 
ini adalah bertujuan untuk berkongsi pengalaman, pengetahuan dan sekaligus mempromosikan program-program 
Pembelajaran Sepanjang Hayat bersama wakil Rakan Kerjasama UTMSPACE. Antara perwakilan Rakan Kerjasama 
UTMSPACE yang turut serta dalam program Sembang UTMSPACE ini adalah : 

Wakil Rakan Kerjasama:
•	 Dia Lian Yen (CREART ACADEMY)
•	 Capt (R) Dr. K. Thiru. (SREE KNOWLEDGE PROVIDER SDN. BHD.)

UTM Professional Skills Certificate (UTM PSC)

Johor Bahru - Penubuhan Tabung Endowmen merupakan salah 
satu inisiatif daripada UTMSPACE bagi tujuan membantu pelajar-
pelajar SPACE UTM yang berkelayakan dan berkeperluan, 
bagi menampung yuran pengajian atau aktiviti pembelajaran 
yang berkaitan. Sehubungan dengan objektif penubuhan 
tabung tersebut, satu Majlis Penyampaian Dermasiswa Tabung 
Endowmen UTMSPACE telah di adakan pada 20 Jun 2023 
secara dalam talian. 

Dalam majlis kali ini, seramai 11 orang pelajar telah layak menerima bantuan tersebut. Mereka adalah terdiri daripada 
pelajar program Asasi, Sarjana Muda Sepenuh Masa dan juga Sarjana Muda Separuh Masa. Ketua Pegawai Eksekutif 
UTMSPACE, Prof. Ts. Dr. Nazri bin Ali telah berbesar hati meluangkan masa bagi menyampaikan ucapan aluan 
pada majlis tersebut. Pihak UTMSPACE mengucapkan tahniah kepada penerima Dermasiswa Tabung Endowmen 
UTMSPACE. Diharapkan agar pelajar dapat memanfaatkan bantuan yang diberikan sepanjang sesi pengajian mereka.

Majlis Penyampaian 
Dermasiswa Tabung 
Endowmen UTMSPACE

Kuala Lumpur – 1 Jun 2023 - UTMSPACE meneruskan 
projek inisiatifnya dari sudut kebajikan dengan menjalankan 
program UTMSPACE Prihatin kerja-kerja amal berupa agihan 
makanan kepada pelajar dan staf berkeperluan bagi membantu 
meringankan beban mereka. Terbaharu UTMSPACE dengan 
kerjasama daripada Persatuan Cina Muslim He Ping (HPCMS) 
telah mengagihkan makanan kepada pelajar dan staf di kampus 
UTM Kuala Lumpur. 

Agihan yang bermula jam 1.00 tengahari diperkarangan pejabat 
Pusat Pengajian Separuh Masa, SPACE UTM telah mendapat 
sambutan yang baik dari pelbagai pihak. Inisiatif ini menunjukkan 
sikap peduli yang tinggi yang ditunjukkan oleh pihak UTMSPACE 
dalam berkongsi rezeki bersama golongan yang memerlukan 
terutama kepada para pelajar UTM. 

UTMSPACE dan Persatuan 
Cina Muslim He Ping (HPCMS) 
Kongsi Makanan Percuma 
Kepada Pelajar dan Staf

Johor Bahru - 9 Mei 2023 - Sekolah Pendidikan Profesional dan Pendidikan 
Berterusan, SPACE UTM telah menyertai Anugerah Kualiti Akademik (AKA) 
bagi tahun 2023. Penyertaan di dalam audit ini secara tidak langsung 
membuktikan seluruh warga kerja amat komited dalam menyokong 
inisiatif pengauditan yang melibatkan pembelajaran dan pengajaran 
serta perkhidmatan berteraskan kualiti. AKA merupakan penilaian yang 
melibatkan pencapaian Fakulti / Sekolah pada tahun semasa yang akan 
menjalani proses penilaian yang ketat termasuk menjalani proses sesi 
temubual, lawatan tapak audit, semakan dokumentasi dan pembentangan 
Interdisciplinary Project. 

Dalam sesi audit pada kali ini, SPACE UTM telah menghantar penyertaan projek yang diberi nama “SPACE Scheduler”. 
Penyertaan ini adalah bertujuan memangkin penambahbaikan berterusan dalam usaha meningkatkan jaminan kualiti 
dalam organisasi.

Audit Anugerah Kualiti 
Akademik (AKA 2022) 
Universiti Teknologi 
Malaysia



E-BULETIN UTMSPACE    EDISI 64

Johor Bahru - 25 Mei 2023 – Bahagian Pengurusan Kualiti dan Risiko telah menganjurkan Program Bicara Kualiti 
UTMSPACE Siri 2/2023 yang disampaikan oleh Prof. Madya Dr. Roslli bin Noor Mohamed, Pengarah, Pentadbiran dan 
Pengurusan Fasiliti, UTMSPACE, dengan tajuk Prasarana Pendidikan Kondusif dan Berkualiti. 

Memetik daripada intipati yang disampaikan, beliau, telah berkongsi tentang kepentingan untuk menjaga dan 
mengekalkan prasarana yang berkualiti agar kemudahan fasiliti yang disediakan dapat dinikmati bersama dengan 
selamat. Program Bicara Kualiti pada kali ini telah berjaya menarik seramai lebih 200 orang penonton secara dalam 
talian di FB Official UTMSPACE. 

Bicara Kualiti 2/2023

Johor Bahru - 9 Mei 2023 - Sekolah Pendidikan Profesional dan Pendidikan 
Berterusan, SPACE UTM telah menyertai Anugerah Kualiti Akademik (AKA) 
bagi tahun 2023. Penyertaan di dalam audit ini secara tidak langsung 
membuktikan seluruh warga kerja amat komited dalam menyokong 
inisiatif pengauditan yang melibatkan pembelajaran dan pengajaran 
serta perkhidmatan berteraskan kualiti. AKA merupakan penilaian yang 
melibatkan pencapaian Fakulti / Sekolah pada tahun semasa yang akan 
menjalani proses penilaian yang ketat termasuk menjalani proses sesi 
temubual, lawatan tapak audit, semakan dokumentasi dan pembentangan 
Interdisciplinary Project. 

UTM Kuala Lumpur & Kuching, 17hb & 18 Jun 2023 – Sesi Penilaian Pematuhan Akreditasi Program Sarjana Muda 
Kejuruteraan Geomatik telah berlangsung di UTMSPACE Kuala Lumpur dan pusat pembelajaran Kuching. Sesi Audit 
pada kali ini merupakan penilaian semula ke atas program yang telah mendapat Akreditasi Penuh. Pelaksanaan 
penilaian akan dinilai sekurang-kurangnya sekali dalam tempoh lima tahun dari tarikh akhir akreditasi terdahulu. Selain 
sesi semakan dokumen, panel turut dibawa melihat kemudahan fasiliti di sekitar pusat pembelajaran.  b Hasil keputusan 
daripada pengauditan yang dijalankan, segala keperluan dan peraturan telah dipenuhi dengan baik. 

Penilaian Pematuhan 
Akreditasi Penuh 
Program Sarjana Muda 
Kejuruteraan Geomatik 
Dengan Kepujian

UTM Johor Bahru, 20 & 21Jun 2023 – Audit Akreditasi Program Sarjana 
Muda Pengajian Am dengan Kepujian telah dijalankan selama dua hari. 
Sesi Audit pada kali ini merupakan aktiviti penilaian ke atas program 
baharu yang telah mendapat kelulusan Akreditasi Sementara. Penilaian 
ini adalah untuk memastikan kegiatan pengajaran, pembelajaran dan 
semua aktiviti yang berkaitan telah menepati standard kualiti dan 
mematuhi Kerangka Kelayakan Malaysia (MQF). 

Secara lazim penilaian dilakukan ketika kumpulan pelajar kohort pertama 
sedang menjalani pengajian dan berada pada tahun akhir pengajian 
mereka. Selain sesi semakan dokumen, panel turut dibawa melihat 
kemudahan fasiliti di sekitar pusat pembelajaran. 

Audit Akreditasi Penuh 
Program Sarjana Muda 
Pengajian Am Dengan 
Kepujian

UTM Johor Bahru, 14 Jun 2023 –  Kursus Pemantapan Juruaudit Dalaman 
telah diadakan di UTMSPACE. Kursus ini bertujuan untuk memberi 
pengenalan dan pemahaman mengenai prinsip-prinsip dan amalan terbaik 
pengauditan Sistem Pengurusan Kualiti (SPK), dan memberi kemahiran 
secara praktikal dalam pengauditan. Banyak syarikat-syarikat tempatan dan 
antarabangsa mengakui tentang faedah dan kebaikan dalam mempraktikkan 
sistem pengurusan kualiti berteras kepada siri standard ISO 9001-2015. Ia 
mampu meningkatkan kecekapan dan keberkesanan dalam proses kerja 
serta pendokumentasian yang efisyen. Kursus ini dapat memberi pandangan 
yang jelas kepada peserta tentang peranan mereka dalam menjalankan 
tugas pengauditan serta pentingnya proses-proses yang ketat, yang perlu 
mereka jalani dalam sesi pengauditan. 

Kursus Pemantapan 
Juruaudit Dalaman

Bakri, Muar – Fakulti Kejuruteraan Elektrik (FKE) bersama UTMSPACE telah mengadakan lawatan ke Maktab Teknik 
PDRM Bakri, Muar bagi membincang berkenaan pembangunan makmal simulasi Frekuensi Radio (Radio Frequency 
(RF)) serta mempromosikan Program Akademik yang ditawarkan di Fakulti Kejuruteraan Elektrik, Universiti Teknologi 
Malaysia. Program ini dianjurkan oleh kelab kebajikan staf dan sukan maktab teknik PDRM Bakri, Muar yang 
dipengerusikan oleh Supt Alias bin Mohamad.

Program disertai oleh empat orang wakil pensyarah daripada Fakulti Kejuruteraan Elektrik UTM iaitu Profesor Madya 
Ir Dr. Nadiatul Huda binti Zulkifli selaku Ketua Jabatan Komunikasi (COMM) FKE, Profesor Madya Dr Salinda binti 
Bunyamin selaku Pengurus Pemasaran & Penyelaras Akademik FKE, Dr. Osman bin Ayop (Wakil Jabatan COMM), 
dan En. Chua Tien Han (Wakil Pusat Kecemerlangan WCC). Manakala perwakilan daripada UTMSPACE adalah Encik 
Mohamad Fahmi bin Amat Easan (Eksekutif Pemasaran) dan Encik Muhammad Hamzah bin Norizan (Penolong 
Eksekutif Pemasaran).

Program selama tiga jam ini telah dijalankan secara serentak pada sudut promosi program-program pengajian serta 
perbincangan makmal Frekuensi Radio (RF). Bahagian promosi program dijalankan di dewan utama maktab teknik 
PDRM Bakri, Muar dan dihadiri hampir 300 orang anggota polis yang terdiri daripada pelatih dan pengajar pengajian 
teknikal dan pengoperasian di Maktab Teknik PDRM Bakri, Muar. 

Taklimat telah dibahagikan kepada empat bahagian: 

1) Kepentingan melanjutkan pengajian tinggi.
2) UTM sebagai destinasi pilihan untuk melanjutkan pengajian tinggi. 
3) Penerangan program akademik UTM bermula daripada program Asasi dan Diploma sehingga ke peringkat Ijazah 
Sarjana Muda, Ijazah Sarjana dan peringkat PhD.
4) Penerangan yang berfokuskan kepada program Pasca Siswazah yang ditawarkan di FKE.

Taklimat telah disampaikan oleh Profesor Madya Ir. Dr. Nadiatulhuda binti Zulkifli, Profesor Madya Dr. Salinda binti 
Bunyamin dan perwakilan daripada UTMSPACE Encik Muhammad Hamzah bin Norizan. Taklimat meliputi program-
program akademik yang ditawarkan oleh UTM, fasiliti, yuran, dan syarat-syarat kemasukan ke program berkaitan.

Manakala perbincangan bagi penubuhan makmal simulasi Radio Frequency, ia telah dikendalikan oleh Encik Chua 
Tien Han dan Dr. Osman bin Ayop  daripada Fakulti Kejuruteraan Elektrik, bersama pegawai  pengurus makmal, Tuan 
Ahmad Zaini bin Abdullah. Perbincangan dan lawatan ini adalah bertujuan untuk melihat kelengkapan makmal serta 
perancangan membangunkan modul untuk aktiviti makmal.

Dengan program ini, diharap para pelatih dan pengajar di Maktab Teknik PDRM Bakri, Muar dapat beroleh informasi 
yang diperlukan untuk menyambung pengajian di UTM pada masa akan datang serta dapat membangunkan modul 
dan aktiviti makmal dengan pengajian semasa.

Program Sehari UTM Bersama Maktab Teknik PDRM Bakri, Muar: 
Membangun makmal simulasi RF dan Promosi Program Akademik di 
FKE, UTM

Statistik Penjawatan Staf di UTMSPACE dan rumusan mengikut Kategori Staf, Kategori Lantikan dan Kategori Jantina 
bagi bulan April 2023 sehingga Jun 2023 adalah seperti berikut:

Statistik Staf UTMSPACE

BAHAGIAN PENGURUSAN DAN
PEMBANGUNAN SUMBER MANUSIA

Jumlah terkumpul mata UTMSPACE MyCPD / Individual Development Plan bagi bulan Januari – Jun 2023 adalah 
seperti berikut:

Kursus Dalaman & Kursus Permintaan Staf

Berikut merupakan senarai pelaksanaan Kursus Dalaman anjuran BPPSM dan Kursus Permintaan Staf sepanjang 
bulan Januari hingga Jun 2023:

Kursus Dalaman

UTMSPACE MYCPD / Individual Development Plan

 Bil. Tajuk Kategori Peserta
1 KURSUS PEMANTAPAN BUDAYA KERJA BERPASUKAN JABATAN 

TIMBALAN NAIB CANSELOR (AKADEMIK DAN ANTARABANGSA) 
JTNCAA 2023

PEMBANGUNAN PROFESIONAL

2 KURSUS BASIC E-LEARNING (1,7,3,2) DAN ADVANCED E-LEARN-
ING

STAF AKADEMIK

3 BENGKEL PENULISAN MODUL PEMBELAJARAN : PENGGUNAAN 
TEMPLATE DAN MICROSOFT WORD

STAF AKADEMIK

4 KURSUS KESEDARAN DAN KEFAHAMAN PELAKSANAAN SISTEM 
PENGURUSAN KUALITI MS ISO 9001:2015

STAF BAHARU

5 KURSUS LEAN MANAGEMENT AWARENESS AND INTRODUCTION 
(PHASE 1)

STAF PENGURUSAN AKADEMIK

6 KURSUS PEMANTAPAN JURUAUDIT DALAMAN MS ISO 9001:2015 STAF SOKONGAN
7 BENGKEL PEMBANGUNAN MICRO-CREDENTIAL PROGRAM PRO-

FESIONAL UTMSPACE
PPPB & BTeD

8 KURSUS JURUAUDIT DALAMAN AKADEMIK (COPPA) STAF SOKONGAN
9 KURSUS JURUAUDIT DALAMAN INSTRUMEN AUDIT STAF SOKONGAN
10 KURSUS INDUKSI STAF UTMSPACE BIL.1/2023 STAF SOKONGAN
11 KURSUS BASIC E-LEARNING STAF AKADEMIK



E-BULETIN UTMSPACE    EDISI 64

Kursus Permintaan Staf

Bil. Tajuk Kategori Peserta
1 THE ROLE OF AN URBAN PLANNER IN ACHIEVING SDG 11 - BEST PRACTICE 

FROM CITY OF PITTSBURGH PENNYSYLVANIA USA
STAF AKADEMIK

2 CULTURAL HERITAGE TOURISM IN MALAYSIA FORUM STAF AKADEMIK
3 TRAIN-THE-TRAINER PENGURUS, BSK
4 DATA ANALYSIS USING EXCEL STAF AKADEMIK
5 AKTA KERJA 1955 DAN AKTA KERJA PINDAAN 2022 STAF BPPSM KL
6 KURSUS PELABURAN KEWANGAN DAN PENGURUSAN RISIKO STAF BKW
7 DIGITAL MARKETING STAF BTED, BPPP
8 ADVANCE FACEBOOK MARKETING MASTERCLASS STAF BPPP & BHEA
9 DEVELOP & IMPLEMENT TRAINING NEEDS ANALYSIS PENGURUS, BSK
10 TIK TOK MARKETING MASTERCLASS STAF BPPP & BHEA
11 KURSUS PENULISAN DOKUMEN RASMI KERAJAAN STAF PPK
12 KURSUS ASAS PENULISAN TEKS UCAPAN KERAJAAN STAF PPK
13 KURSUS PENYELARAS KESELAMATAN DAN KESIHATAN PEKERJAAN OSHE STAF BAF
14 KURSUS PENGURUSAN ASET ALIH STAF PPK
15 KURSUS KESEDARAN KESALAHAN OLEH ORGANISASI KOMERSIAL STAF BUI

Sekalung Tahniah di atas Pelantikan Pentadbir di UTMSPACE

Sekalung Tahniah 

Sekalung Tahniah diucapkan atas lantikan jawatan baharu bagi kakitangan UTMSPACE 

Selamat Datang dan Selamat Bertugas kepada staf baharu yang melapor diri di UTMSPACE.

Selamat Datang dan Selamat Bertugas kepada staf baharu yang melapor diri di UTMSPACE.

Selamat Datang dan Selamat Bertugas kepada staf baharu yang melapor diri di UTMSPACE.

Ucapan setinggi-tinggi penghargaan dan Terima Kasih

Ucapan setinggi-tinggi penghargaan dan Terima Kasih

Ucapan setinggi-tinggi penghargaan dan Terima Kasih

Ucapan setinggi-tinggi penghargaan dan Terima Kasih

Saguhati Pernikahan Dan Kelahiran Cahaya Mata

a) Saguhati Pernikahan

Bahagian Pengurusan dan Pembangunan Sumber Manusia dengan kelulusan pentadbiran UTMSPACE mengambil 
inisiatif terhadap kebajikan staf dengan memberi wang saguhati kepada kakitangan yang baru sahaja mendirikan 
rumahtangga dan menerima kelahiran cahaya mata.  Staf yang menerima saguhati tersebut adalah seperti berikut:

b) Saguhati Kelahiran Cahaya Mata

